
L-Imhabba Sabiha

(Il-Vangelu tas-Sesswalita)



Ghalkemm kulhadd jixtieq ikun kuntent, mhux kulhadd ifittex il-
kuntentizza bl-istess mod. It-toroq li naghzlu biex inkunu ferhanin

huma differenti.
kuntent u hawn min mhux.

Fost il-persuni i mhumiex kuntenti
hemm dawk li ghaddew minn xi
esperjenza qarsa f'dak 1i ghandu
x’jagsam mas-sesswalita. Hassejt 11
ghandi nghid kelma dwar dan is-
suggett ghax il-Knisja ghandha dak 11
nsejjahlu “il-Vangelu tas-Sesswalita”.
Imma f'widnejja tasalli l-karba ta’
ghadd ta’ adolexxenti u zghazagh li
ghalkemm jahsbu 1i biex ikunu
kuntenti ghandhom il-licenzja biex
jesperimentaw fir-relazzjonijiet ta’
bejniethom, ged igarrbu certu vojt.
Nisma’ wkoll l-ajma ta’ diversi koppji
mizzewga 11 sabu li r-relazzjonijiet
sesswali flok ghenuhom jikbru fl-
intimita, kienu kawza biex tbieghdu u
birdu lejn xulxin. Konxju wkoll 11 s-
sesswalita taf thabbat ukoll lil min
mhux mizzewweg, mhumiex eskluzi
dawk li ghazlu 11 jkunu celibi ghas-
Saltna ta’ Alla.

Is-sesswalita bhala lingwagg ta’
mhabba

Huwa fatt maghruf 1i I-bniedem ma
jistax  jghix minghajr 1mhabba.
Wiehed mil-lingwaggi tal-imhabba hu
s-sesswalita. Ebda mgiba sesswali
ma tkun genwina jekk il-mutur
warajha ma jkunx l-imhabba. Fil-
fatt, fl-istupru, fil-prostituzzjoni u fil-

Dan jispjega ghaliex fid-dinja hawn min hu

pedofelija ma hemm ebda hjiel ta’
mhabba.  Anki n-negozju 1i jsir
permezz tal-pornografija, bhalma
huma s-servizzi 11 jbieghu s-siti
elettroni¢i, 1ikun jizzuffjetta bl-
imhabba.

Bhalma nghidu ghall-kliem kollu I
nuzaw, anki l-lingwagg tal-imhabba
jista’ jkun falz. Dan il-lingwagg isir
ingann u gidba meta s-sentimenti li
jikkomunika ma jkunux genwini.
Gest ma ¢anfarx lil Guda ghaliex
“bieghu”, imma ghaliex Guda ngeda
b’lingwagg tal-imhabba (il-bewsa)
battal mit-tifsira propja tieghu u
ghalhekk b’lingwagg qarrieqi.
Ghaldagstant, koppja 1 tfittex 1i
tinghagad biss fizikament mhux
fkuntest ta’ mhabba, tkun tnezza’ s-
sesswalita mit-tifsira genwina taghha.

L-imhabba u s-sesswalita huma
aspetti nobbli u sbieh tal-bniedem.
Forsi ghandna bzonn niskopru aktar
din ir-rabta bejn “I-imhabba sabiha” u
s-sesswalita.

Sesswalita mibnija fuq relazzjonijiet
u valuri

Minn studju nazzjonali 1i sar dan 1-
ahhar minn Dar Guzeppa Debono,



jidher 11 generalment imgiba sesswali
mharbta fost l-adolexxenti taghna
hija sintomu ta’ nuqgas ta’ mhabba 11
huma jkollhom fil-familja, fl-iskola u
fis-so¢jeta b’mod generali. F’so¢jeta
li tisfrutta t-tbatija taghhom billi
toffrilhom soluzzjonijiet taparsi facli,
huma jispi¢éaw jaqghu fattivita
sesswali 11 mhux biss tpoggi f'riskju s-
sahha taghhom, imma tkun ta’ dannu
psikologiku u sentimentali ghalihom
u ghall-ohrajn.

Mill-istudju msemmi naraw li I-parti
l-kbira ta’ wliedna jorbtu valuri

importanti  mal-attivita ~ sesswali.
Hafna mit-feenagers taghna jqisu li
mhux ser ikollhom x’jagsmu

sesswalment gabel ma jiltaqghu ma’
dik 1il-persuna 1i maghha jixtiequ
jghixu jew jizzewgu. Hu fuq dawn il-
valuri i l-ahbar it-tajba tal-Vangelu
trid tixxandar sabiex tohrog is-sbuhija
tas-sesswalita umana.

Kristu salva 1-bniedem shih
Ghandna nghinu lil uliedna biex ix-
xewqat tajba taghhom isiru realta
fhajjithom. Irridu nghidulhom 1i 1-
imhabba vera hija possibbli ghaliex
Kristu ha I-gisem tal-bniedem, libes
is-sesswalita umana u fdieha. BI-
ghajnuna tieghu nistghu tassew
inhobbu lil xulxin, u mara u ragel
jistghu jhobbu lil xulxin ghal dejjem.

Edukazzjoni sesswali
Hemm bzonn inkunu protagonisti fl-
edukazzjoni sesswali ta’ wliedna. Mill-

istudju msemmi, jidher is-siwi tal-
hidma li ged iwettqu l-edukaturi fl-
iskejjel taghna. Fl-istess hin jibga’ 1-
fatt 1i l-adolexxenti taghna jiksbu
hafna mill-informazzjoni dwar is-sess
mill-hbieb u  mill-mezzi  tal-
komunikazzjoni, fosthom Il-internet.
Tidher 1d-diffikulta tal-genituri biex
jghixu s-sejha taghhom bhala I-
edukaturi ewlenin ta’ wliedhom.

Edukazzjoni vera fis-sesswalita u fl-
imhabba titlob formazzjoni ghall-
kastita. Ghalkemm illum 1l-kastita
mhix suggett i niddiskutu fit-tokk,
naf b’zghazagh u koppji gharajjes u
mizzewga li jipprattikawha. Il-kastita
ma tfissirx 11 wiehed jastjeni milli
jkollu relazzjoni sesswali, jew i
wiehed jistmerr l-imhabba sesswali,
imma Ii “jikkontrolla I-passjonijiet
tieghu u jgawdi s-sliem”. Huwa
minnu li l-kastita titlob sagrifi¢éju,
imma s-sagrificcju huwa trig 1
twassal ghall-kuntentizza.

Fl-impenn sabiex uliedna jir¢ievu
edukazzjoni vera fis-sesswalita u fl-
imhabba, ma nistax ma nsemmix u
ma nfahharx I-inizjattivi i d-Dar
Guzeppa Debono flimkien mal-
iskejjel fi gziritna ged jiehdu f'dan il-
gasam. Uliedna jistennew minna li
nedukawhom ghall-imhabba vera u
responsabbli. Importanti 11 fsuggett
dagshekk delikat nevitaw li nghidu
gidba jew nofs verita: il-proposta
edukatttiva ghandha tinkludi l-verita
shiha tas-sesswalita umana. Meta I-



edukazzjoni sesswali toffri biss taghrif
xjentifiku u tekniku dwar is-sess,
wiehed ikun ged jittraskura l-aspetti
psikologi¢i,  affettivi, so¢jali  u
spiritwali tal-persuna.

Il-grammatika tas-sesswalita

Issa ladarba s-sesswalita hija 1I-
lingwagg tal-imhabba, bhal kull
lingwa ohra din ghandha I-
grammatika taghha, 1i huma r-regoli
morali. Xierag li nkunu hafna
prudenti meta nitkellmu dwar ir-
responsabbilta morali tal-persuna,
ghaliex ghalkemm hadd ma jista’ ma
jaghtix kas tal-prin¢ipji morali I
jghinuna biex nghixu din id-
dimensjoni  tas-sesswalita b’mod
awtentiku, kull persuna twiegeb
moralment skont kemm  ikun
irnexxielha  taghmel taghha I-
grammatika msemmija. Ghalhekk,
ghal dawk 11 ghal x1 raguni jew ohra
jkunu ghadhom ma haddnux din il-
grammatika, filwaqt 11 wiehed jibga’
jittama 11 xi darba jikkonvincu
ruhhom u japplikaw dawn ir-regoli,
jixraq li fl-istess waqt ikun hemm
akkumpanjament personalizzat biex
kemm jista’ jkun tonqos il-gravita tal-
1zbalji 1i jistghu jaghmlu.

Naghmel appell lill-Poplu ta’ Alla
biex inhossu taghfas fuqna r-
responsabbilta 11 niffurmaw aktar
ruhna sabiex inxandru 1-Vangelu tas-

Sesswalita lill-bniedem ta’ Zmienna.
Importanti 1i 1-kelma tal-Verita tkun
imsiehba minn kelma ta’ Hniena,
sabiex it-taghlim tal-Knisja dwar is-
sesswalita umana jigi mwassal tassew
bhala Bxara Tajba aktar milli bhala
sensiela ta’ kundanni li jaqtghu qalb
il-bniedem li kuljum jitgabad mad-
dghufija tieghu.
Fis-solennita ta’ Santa Marija,
ghajnejna jaqghu fuq il-Vergni Marija
Mtellgha s-Sema bir-ruh u l-gisem,
fuq Dik li hija Omm 1-Imhabba Sabiha
(Sir 24:18), jigifieri Gesu Kristu.
Nitolbu bl-intercessjoni tal-Assunta
sabiex, imsahhrin minn din 1-Imhabba
Sabiha, bhala Knisja nwiegbu ghall-
1sfidi ta’ zminijietna u nxandru
b’ottimizmu Nisrani l-imhabba ta’
Alla ghal kull bniedem, dik I-
Imhabba 1i taghmlu kapaci jghix is-
sbuhija tas-sesswalita umana.

